
						উইকিসংকলন থেকে

					

					


					
					
					এই পাতাটির মুদ্রণ সংশোধন করা হয়েছে, কিন্তু বৈধকরণ করা হয়নি। 

সোনার তরী
১৭৯




সে মহাপ্রাণের মাঝখানটিতে

যে মহারাগিণী আছিল ধ্বনিতে

আজিও সে গীত মহাসংগীতে

বাজে মানবের কানে।’

তার পরে কবি কহিল সে কথা—

কুরুপাণ্ডবসমরবারতা—

গৃহবিবাদের ঘোর মত্ততা

ব্যাপিল সর্ব দেশ;

দুইটি যমজ তরু পাশাপাশি,

ঘর্ষণে জ্বলে হুতাশনরাশি,

মহাদাবানল ফেলে শেষে গ্রাসি

অরণ্যপরিবেশ।

এক গিরি হতে দুই স্রোত-পারা

দুইটি শীর্ণ বিদ্বেষধারা

সরীসৃপগতি মিলিল তাহারা

নিষ্ঠুর অভিমানে;

দেখিতে দেখিতে হল উপনীত

ভারতের যত ক্ষত্রশোণিত,

ত্রাসিত ধরণী করিল ধ্বনিত

প্রলয়বন্যাগানে।

দেখিতে দেখিতে ডুবে গেল কূল,

আত্ম ও পর হয়ে গেল ভুল,

গৃহবন্ধন করি নির্মূল

ছুটিল রক্তধারা;

ফেনায়ে উঠিল মরণাম্বুধি,

বিশ্ব রহিল নিশ্বাস রুধি,

কাঁপিল গগন শত আঁখি মুদি

নিবায়ে সূর্যতারা।













[image: ]

[image: ]

'https://bn.wikisource.org/w/index.php?title=পাতা:সঞ্চয়িতা-রবীন্দ্রনাথ_ঠাকুর.pdf/১৮১&oldid=1686628' থেকে আনীত


					বিষয়শ্রেণী: 	মুদ্রণ সংশোধন করা হয়েছে




				

			
			
		

		
			

		 এই পাতা শেষ সম্পাদিত হয়েছে ১৭:১৯টার সময়, ১৯ জুন ২০২২ তারিখে।

